
�� Böyüklərin həmişə saf məhəbbətlə sevdiyi 
uşaqlar dünyanın ən pak və pak olduqları qədər də 
müqəddəs varlığıdır. Elə buna görədir ki, ulularımız 
onlara böyük qayğı bəsləyib və bəşəriyyətə də bu 
məsumluğu qoruyub saxlamağı, sevməyi öyrədiblər. 
Peyğəmbərimiz Məhəmməd əleyhissəlam evdə 
hamıdan böyük, hamıdan səlahiyyətli qismində 
məhz uşaqları görərdi. İmam Əli (ə) deyərdi ki, 
başqasının uşağını xoşbəxt görmək istəyən öz balası 
üçün xoşbəxtliyi təmin etmiş olur.

Analarımız laylalarında, oxşa-
malarında körpələrini dünyanın ən 
müqəddəs varlığı kimi əzizləyir, 
onları ən isti sözlərlə mədh edirlər: 

Laylay, beşiyim, laylay, 
Evim-eşiyim, laylay.
Sən yat şirin yuxuda, 
Çəkim keşiyin, laylay!..
Bu gün dünyamız ziddiyyətlərlə, 

münaqişələrlə, ictimai-siyasi 
kataklizmlərlə doludur. Dünyanın 
münaqişəli zonalarında böyüklərlə 
bərabər uşaqların da həlak olma-
sı barədə, demək olar ki, hər gün 
xəbərlər alırıq. İraqın, Misirin, 
Liviyanın küçələrində yüzlərlə 
uşağın günahsız qanı axıdılır. Son 
6-7 ildə Suriyada baş alıb gedən 
vətəndaş müharibəsi on minlərlə 

məsum körpənin həyatına son qo-
yub. Əlbəttə, uşaqlara qarşı bu cür 
qəddarlıqlar bütün dünya xalqları 
tərəfindən qətiyyətlə pislənilməli, 
milliyyətindən, dinindən, irqindən  

asılı olmayaraq bütün 
insanlar belə bədnam 
əməllərə son qoyulmasını 
tələb etməlidirlər. Ən azı, 
bəşəriyyətin gələcəyi naminə.  

Təəssüf ki, keçən əsrin 
90-cı illərinin əvvəllərində 

Azərbaycan körpələrinə silah qaldıran 
quldur ermənilər hələ də cəzasız 
gəzirlər, bəşəriyyət tarixində ən 
qəddar qətliamlardan biri olan Xocalı 
soyqırımını törədənlər beynəlxalq 

qanunların cəzasından kənarda 
qalmaqdadırlar. Hələ də onların 
tutulub ədalət mühakiməsinə 
verilməsi “demokratik” dünya-
nın yadına düşmür. Babalardan 
ərməğan olan torpaqlarımız 
parça-parça edilərək yadelli işğal-
çıların əlinə verilib. Azərbaycanın 

sərhədləri daralıb, Dərbəndi, 
Təbrizi, Borçalını, İrəvanı, Göyçəni, 
Zəngəzuru, Ağbabanı, nəhayət, keçən 
əsrin axırlarında Qarabağı itirmişik. 
Hazırkı Ermənistan ərazisindən 200 
mindən çox, Azərbaycanın daxilindən 
isə bir milyona qədər insanımız 
ev-eşiyini, isti ocağını itirərək 
didərgin salınıb. Böyüklərlə bərabər 

körpələrimiz də qaçqın-köçkün həyatı 
yaşamağa məhkum edilib. 

Uşaq hüquqları ilə bağlı Qərbdə 
bir sıra hüquqi sənədlər qəbul 
edilib. İlk belə sənəd olan “Uşaq 
hüquqları haqqında Konvensiya” 
Beynəlxalq Qadınlar Federasiya-
sının təşəbbüsü ilə hələ 1949-cu 
ildə Birləşmiş Millətlər Təşkilatı 
tərəfindən qəbul edilmiş olsa da, bu 
gün dünyanın bir çox yerlərində uşaq 
hüquqlarının pozulması hallarına 
rast gəlirik. Belə hallar son 29 ildə 
Ermənistanın təcavüzünə məruz qal-
mış Azərbaycanda da baş vermişdir. 

Tarixi Azərbaycan torpaqlarının iş-
ğalı zamanı bütün yerli əhaliyə, eləcə 
də uşaqlara heç bir aman verilməyib. 
Qarabağ müharibəsi illərində 1000-
dən çox uşaq şəhid olub, nə qədər 
günahsız körpə Xocalıda, işğal edilən 
digər şəhər və kəndlərimizdə erməni 
quldur ordusu tərəfindən əsir götü-
rülüb, işgəncələrə məruz qalıb. Əsl 
soyqırımı nümunələri olan bu faktlar, 

təəssüf ki, Avropanın çoxsaylı insan 
haqları təşkilatları, eləcə də dövlətləri 
tərəfindən qulaqardına vurulur, 
cəzalandırılmalı olan bəşəri cinayət 
əməlləri mükafatlandırılır. 

Bu gün - iyunun 1-də bütün 
dünyada Uşaqların Beynəlxalq 
Müdafiəsi Günü qeyd edilsə də, 
Azərbaycan uşaqlarının bir qismi – 
Dağlıq Qarabağ və ətraf rayonlardan 
köçkün düşmüş uşaqlar özlərinin bu 
bayramını doğma yurdlarından  uzaq-
da, yeni məskunlaşdıqları ərazilərdə 
qeyd etməli olurlar. Hazırda dünya-
nın 189 ölkəsindən biri kimi “Uşaq 

hüquqları haqqında Konvensiya”ya, 
eləcə də uşaqların taleyi ilə bağlı 
digər beynəlxalq sənədlərə qoşulmuş 
Azərbaycan öz ərazisində yaşa-
yan bütün uşaqların hüquqlarının 
qorunması, onların öz bayramlarını 

sevinc və fərəh içində keçirməsi üçün 
hər cür şərait yaradır. Bu bayramı 
ölkəmizdə millətindən, dinindən, 
dilindən, irqindən asılı olmayaraq, 

bütün körpələr eyni şəraitdə 
qeyd edirlər. Neçə illər çadır 
şəhərciklərində yaşamış 
uşaqlar artıq dövlətimizin 
qayğısı sayəsində ailələri ilə 
birlikdə köçkün vətəndaşlar 
üçün salınmış yeni 
qəsəbələrdə yaşayır, normal 
təhsil alır, lazımi tibbi 
xidmət görür, digər hüquq-
lardan bəhrələnirlər. 

Ümummilli lide-
rimiz Heydər Əliyev 
Azərbaycana rəhbərlik 
etdiyi bütün dövrlərdə 

uşaqlara xüsusi qayğı və diqqətlə 
yanaşmışdır. Onu mütəmadi olaraq 
uşaqların iştirakı ilə keçirilən ayrı-
ayrı bayram və tədbirlərdə görmək 
olardı. Bu tədbirlərdə o, mütləq 
uşaqlarla söhbət edər, söylədikləri 
şeir nümunələrini maraqla dinləyər, 
körpələri həvəsləndirərdi. Ailə, Qadın 
və Uşaq Problemləri üzrə Dövlət 

Komitəsinin yaradılması da ulu 
öndərin məhz uşaqlara olan qayğısın-
dan, diqqətindən irəli gəlirdi. 

Son illərdə Azərbaycan Prezi-
denti İlham Əliyev uşaqlarımızın 

inkişafı, müasir bilik və vərdişlərə 
yiyələnmələri üçün hər cür 
şərait yaradır. Onlar üçün gözəl 
uşaq bağçaları, məktəblər tikilib 
istifadəyə verilir. Prezidentin 
istedadlı uşaqların seçilərək 
dövlət qayğısı ilə əhatə olunması 
barədə sərəncamları da bura əlavə 
olunmalıdır. 

Azərbaycanın Birinci 
vitse-prezidenti, Heydər Əliyev 
Fondunun prezidenti Mehriban 
xanım Əliyevanın Azərbaycan 
uşaqlarına qayğısı isə ayrıca bir 
söhbətin mövzusudur. Onu daim 
ölkənin ayrı-ayrı yerlərində, 
şəhərlərimizdə, kəndlərimizdə 
uşaqların yanında görürük. Fon-
dun dəstəyi ilə uşaqlar və gənclər 
arasında musiqi müsabiqələrinin 
keçirilməsi onların istedadları-
nın üzə çıxarılmasında mühüm 
addımdır. 

Biz də bu gözəl gün - Uşaq-
ların Beynəlxalq Müdafiəsi Günü 

münasibətilə bütün uşaqlarımızı 
təbrik edir, onlara daha xoşbəxt həyat 
arzulayırıq. Çünki onlar hər cür 
xoşbəxtliyə layiqdirlər. 

Paşa ƏMİRCANOV,  
 “Xalq qəzeti”

1 iyun – Uşaqların Beynəlxalq Müdafiəsi Günü

Azərbaycan uşaqları hər cür 
qayğı və məhəbbətlə əhatə olunub

Onlar bizim gələcəyimizdir

�� Xalqın, dövlətin ən qiymətli sərvəti uşaqlardır. Uşaqlar 
xalqın gələcəyi, dövlətin möhkəmliyidir. Bu səbəbdən tarixən hər 
bir dövlət və cəmiyyət gələcəyi olan uşaqların qayğısına qalmağı, 
onların fiziki və mənəvi cəhətdən böyüməsini təmin etməyi özünün 
ən ümdə vəzifələrindən biri hesab edir. Uşaqların hüquqlarının 
qorunması, onların layiqli vətəndaş kimi formalaşdırılması hər bir 
dövlətin başlıca sosial məsuliyyətlərindəndir. Bu baxımdan Uşaqların 
Beynəlxalq Müdafiəsi Günü kimi qeyd olunan 1 iyun tarixinin 
özünəməxsus yeri vardır. 1950-ci il iyunun 1-də Birləşmiş Millətlər 
Təşkilatı Baş Assambleyası tərəfindən təşkil olunan Qadınların 
Beynəlxalq Konfransında uşaq hüquqlarının təmin edilməsi ilə bağlı 
təkliflər irəli sürülərək qəbul edilmişdir. Həmin tarixdən etibarən 
dünyanın əksər ölkələrində 1 İyun-Uşaqların Beynəlxalq Müdafiəsi 
Günü kimi qeyd olunur. 

Respublikamız da bu mühüm 
məsələyə daim diqqət və qayğı 
ilə yanaşır. Ölkəmizdə uşaqlara 
qayğının dövlət siyasətinin əsas 
istiqaməti kimi müəyyənləşdirilməsi 
ulu öndərimiz Heydər Əliyevin adı 
ilə bağlıdır. Ümummilli lider hələ 
ötən əsrin 70-ci illərində ölkəmizə 
rəhbərliyi dövründə uşaqlara xü-
susi diqqət yetirmiş, həmin vaxt 
səhiyyə, mədəniyyət, təhsil ocaqları-
nın, məktəbdənkənar müəssisələrin 
şəbəkəsinin genişləndirilməsi 
uşaqların təhsilinə, dünyagörüşlərinin 
zənginləşdirilməsinə və sağlam-
lıqlarının qorunmasına öz təsirini 
göstərmişdir. Ulu öndər deyirdi: 
“Uşaqlar bizim gələcəyimizdir. 
Gələcəyimizi nə cür tərbiyə 
edəcəyiksə, böyüdəcəyiksə, 

ölkəmizin, millətimizin, dövlətimizin 
gələcəyi bundan asılı olacaqdır”.

Bu gün dünyanın əksər 
ölkələrində olduğu kimi, Uşaqla-
rın Beynəlxalq Müdafiəsi Günü 
Azərbaycanda da qeyd edilir. 
Respublikamız uşaq hüquqları-
nın müdafiəsi sahəsində bir sıra 
beynəlxalq təşkilatlarla, xüsusilə də 
BMT-nin Uşaq Fondu – UNİCEF-
lə sıx əməkdaşlıq edir. UNİCEF 
Azərbaycanda öz fəaliyyətinə 1993-
cü ilin oktyabr ayından başlamışdır. 
Təsadüfi deyildir ki, Azərbaycan 
UNİCEF-in təşəbbüsünə qoşularaq 
uşaqların hüquqlarının qorunmasının 
təminatçısı kimi çıxış edib. 1994-cü 
ildə Azərbaycan Respublikasının 
Prezidenti Heydər Əliyev BMT-
nin iqamətgahında Uşaq Hüquqları 

Konvensiyasını imzalayıb, daha 
sonra isə Azərbaycan Respublikası 
Avropanın nikahdankənar doğul-
muş  uşaq hüquqları Konvensiyasına 
qoşulub. Konvensiyada uşaqların  
sağlamlığına,sosial təminatına, təhsil 
və tərbiyəsinə, həyat səviyyəsinin 
yüksəldilməsinə, asudə vaxt və 
mədəni həyatının təşkilinə dair 
maddələr öz əksinə tapmışdır.

Azərbaycan Respublikası  Kons-
titusiyamızı,  beynəlxalq  sənədləri 
rəhbər  tutaraq, ölkəmizdə  1998-ci 
ildə “Uşaq hüquqları haqqında”  
Qanun qəbul etmişdir. Uşaq hü-

quqları haqqında  qanunvericilik 
– uşaqlar  haqqında  dövlət  siyasəti,  
uşaq hüquqlarının müdafiəsi, onun 
mənafeyinin üstünlüyü, yaşamaq və 
inkişaf etmək hüququ, həyatın və sağ-
lamlığın müdafiəsi, ad və vətəndaşlıq, 
tərbiyə almaq, azadlıq, zəruri maddi 
təminatı, vicdan , fikir və söz hü-
quqları, uşaqların  əsas  vəzifələrini 
müəyyən edən 16 maddədən ibarətdir. 
Qanunvericilikdə, həmçinin uşaqların 
təhsil, istirahət, ictimai təşkilatlarda  
birləşmək, şərəf  və ləyaqətinin 
müdafiəsi, uşaqların istismarı və 
zərərli təsirlərdən  mühafizəsi də öz 
əksini tapmışdır.

Azərbaycanda uşaq-
ların müdafiə olunması və 
onlara qayğı göstərilməsi 
istiqamətində çox-
saylı işlər görülüb və 
görülməkdədir. Ölkədə 
uşaqların problemlərinin 
həlli istiqamətində 
müxtəlif layihələr  
həyata keçirilməkdədir. 
Azərbaycan Respublikasın-
da uşaq siyasətinin həyata 
keçirilməsinə məsul əsas 
mərkəzi icra hakimiyyəti 
orqanı Ailə, Qadın və Uşaq 

Problemləri üzrə Dövlət Komitəsidir. 
Komitə Azərbaycan Respublika-
sı Prezidentinin 6 Fevral 2006-cı 
il  tarixli fərmanı ilə yaradılmışdır 
və ailə, qadın və uşaq problemləri 
ilə iş sahəsində dövlət siyasətini və 
onun tənzimlənməsini həyata keçirən 
dövlət orqanıdır. 

Heydər Əliyev  Fondunun 
xalqımızın fiziki və mənəvi sağ-
lamlığının təmin olunması və  milli 
genefondunun  qorunmasında gör-
düyü misilsiz fəaliyyəti danılmazdır. 
Dinamik inkişaf yolu tutan, yeniləşən 
Azərbaycanda ata-ana himayəsindən 
məhrum olan uşaqlara qayğı ilə 
yanaşmaq, onların mənəvi durğun-
luq keçirməmələrinə, cəmiyyətə 
layiqli vətəndaş kimi yetişmələrinə, 
sosial problemlərinin həllinə dəstək 
göstərmək Heydər  Əliyev Fondu-
nun fəaliyyətində aparıcı  xətt təşkil 
edir. Fondun prezidenti Mehriban 
xanım Əliyevanın təşəbüsü ilə  həyata 
keçirilən “Uşaq evləri və internat 
məktəblərinin inkişafı ” proqra-
mı xüsusi aktuallığa malikdir. Bu 
layihəni həyata keçirməkdə fondun 
məqsədi həm də cəmiyyətin diqqətini 
maddi və mənəvi qayğıya daha çox 

ehtiyacı olan uşaq evlərinə, inter-
nat məktəblərinə yönəltmək,  xəstə, 
kimsəsiz uşaqlara qayğı örnəyini 
başqalarına  təlqin etməkdir.

Ölkəmizdə uşaqlara dövlət 
qayğısının gücləndirilməsi, uşaq 
problemlərinə vətəndaş cəmiyyəti 
qurumlarının diqqətinin artırıl-
ması və ölkənin uşaqlarla bağlı 
demoqrafik  perspektivlərinin 
müəyyənləşdirilməsi  məqsədilə 
2009- cu ili “Uşaq ili” elan edib. Bü-
tün bu sadalanan amillər onu göstərir 
ki, Azərbaycanda uşaqların layiqli 
vətəndaş kimi yetişmələri, uşaqlarla 
bağlı sosial problemlərin həlli, uşaq 
hüquqlarının etibarlı təminatı baxı-
mından  dövlət səviyyəsində bütün 
addımlar atılır. 

Lakin Azərbaycan uşaqları bu 
gün dövlətin və cəmiyyətin hərtərəfli 
qayğısı ilə əhatə olunsa da, təəssüf 
ki, uşaqların bir qisminin - qaçqın 
və məcburi köçkün uşaqlarının 
illərdən bəri doğma torpaqlarda, 
doğma ev-eşiklərində azad, sərbəst 
yaşamaq hüququnu təmin etmək 
indiyədək mümkün olmamışdır. 
Təcavüzkar Ermənistan Respublikası 
hələ də beynəlxalq hüququn tələbləri 
ilə hesablaşmayaraq işğal etdiyi 
əraziləri boşaltmır. 1000 nəfərdən çox 
körpəmiz ədalətsiz müharibənin qur-
banı olub, Xocalıda, digər işğal olun-
muş rayon və kəndlərimizdə amansız-
casına qətlə yetirilib. Bu körpələrin 
fəryadını eşidən, onların səsinə səs 
verən hələ də yoxdur... Əgər yüksək 
tribunalardan uşaq hüquqlarından 
danışılırsa, beynəlxalq sənədlər 
qəbul edilirsə, müstəqil  Azərbaycan 
bu konversiyalara qoşulursa, dünya 
ictimaiyyəti bu vəziyyətlə barışma-
malıdır. Ümid edirik ki, müharibə 
qurbanına çevrilmiş uşaqlarımızın 
hüquqları bərpa olunacaq, qaçqın və 
məcburi köçkün vəziyyətində yaşa-
mağa məcbur olan  uşaqlarımız da öz 
bayramlarını doğma yurdlarında qeyd 
edəcəklər!

N.MƏMMƏDOVA, 
“Azerbaijan Realities”

Bəxtin uğurlu olsun, 
şəhid balası!

Şəkildə gördüyünüz 
bu sinəsi medallı qızcığaz 
aprel şəhidi Fərman Elçin 
oğlu Əsədlinin yeganə 
övladı – 4 yaşlı Xatirə 
Əsədlidir. 1 İyun –Uşaq-
ların Müdafiəsi Günündə 
bütün cocuqlar kimi onun 
da hüquqları  qorunur. 
Amma o,  sinəsində iki 
medal gəzdirdiyinə, atası-
nın yarımçıq qalmış Vətən 
sevgisini davam etdirməli 
olduğuna görə daha çox 
diqqət və ehtirama layiq 
körpələrimizdəndir. 

Suraxanıda bayram tədbiri
�� Suraxanı rayonunda yerləşən 2 saylı uşaq 

evində 1 iyun - Uşaqların Beynəlxalq Müdafiəsi 
Günü münasibətilə tədbir keçirilib.

Mərasimi giriş sözü ilə açan rayon icra hakimiyyətinin 
başçısı İlqar Abbasov  uşaqları əlamətdar gün münasibətilə 
təbrik edərək, onların cəmiyyətə fəal inteqrasiyası üçün ya-
radılan şəraitə görə Prezident İlham Əliyevə minnətdarlığını 
bildirib. O, ölkəmizdə həyata keçirilən dövlət uşaq siyasətinin 
uğurlu nəticələrini, dövlətimiz tərəfindən uşaqlara göstərilən 
diqqət və qayğını xüsusi vurğulayaraq, respublikamızın sürətli 
iqtisadi inkişafının onların sosial problemlərinin həlli üçün 
etibarlı zəmin yaratdığını diqqətə çatdırıb. Eyni zamanda, 
ölkəmizdə uşaqların yüksək qayğı ilə əhatə olunmasının, 
onların əlverişli mənəvi və sosial mühitdə böyüməsi üçün 
zəruri şəraitin yaradılmasının əsası ümummilli lider Heydər 
Əliyev tərəfindən qoyulmuş dövlət uşaq siyasətinin prioritet 
istiqamətlərindən biri olduğunu xatırladıb.

İ. Abbasov vurğulayıb ki, Azərbaycanın Birinci vitse-pre-
zidenti  Mehriban xanım Əliyeva,   Heydər Əliyev Fondunun 
vitse-prezidenti Leyla xanım Əliyeva tez-tez uşaq evləri və 
internat məktəblərində, o cümlədən 2 saylı uşaq evində olur, 
onların gündəlik qayğıları, təlim-tərbiyəsi, təhsili, asudə vaxt-
larının təşkili ilə maraqlanır və dəstək olurlar. 

Mərasimin sonunda 2 saylı uşaq evinin özfəaliyyət qrupu-
nun üzvləri maraqlı konsert  proqramı ilə çıxış ediblər.

“Xalq qəzeti”

91 iyun 2017-ci il, cümə axşamı


